
Pillugu siunnersuut: Siunissami portørit nakorsaatinik anniarunnaarsitsisartunik 

nakorsaasiisinnaanngorlugit portøritut ilinniartitaanerup annertusineqarnissaannik 

aallartitsinissamik Naalakkersiusut peqquneqarnissaannik Inatsisartut 

aalajangiiffigisassaattut siunnersuut. 

(Inatsisartunut ilaasortaq Doris Jakobsen, Siumut) 

Siunnersuummi ujartorneqarpoq peqqinnissaqarfiup ataani nammattut (portør’it) 

anniarnaveersaasersuisinnaanngornissaat siunertaralugu, ilinniartitaanerup 

annertusineqarnissaa. 

Naalakkersuisullu akissuteqaataanni erserpoq, Peqqinnissaqarfimmi aqutsisut aammalu 

Peqqissaanermik Ilinniarfiup tamanna orniginartinngikkaat. 

Taamalu siunnersuutip itigartitsissutigineqarnissaa innersuussutigineqarluni. 

 

Partii Inuit ima oqaaseqaateqassaagut: 

Partii Inuit qitiusumik pingaartitatsinnut ilaavoq, uagut inuiattut ilinniagaqarnitsigut 

qaffassartuarnissarput. 

Taamaattumik Inatsisartunut Partii Inuit isumaliutigillaqquagut ukua: 

a) Peqqinnissaqarfiup ataani nammattutut ( portøritut) sulisutut piginnaasatigut 

naleerukkiartunnginnissaq, akerlianilli sulisutut naleqaleriartornissaq pisinnaaqqullugu, 

assersuutigalugu nammattutut (Portøritut) ilinniartitaareernerup kingorna ukiut marluk 

sulereersimagaanni, piginnaasatigut sulisutut qaffassarsinnaanerup erseqqissumik 

periarfissanngornissaa. 

b) Pisortat suliffeqarfiutaasa ataanni atorfiit tamaasa eqqarsaatigalugit, atorfiit 

ataasiakkaarlugit qaffassarfigineqarsinnaanngortinnissaat pilersaarusiorneqassasut.  

Tassuunakkut tikisitat killilersimaarneqarnissaat siunertaralugu suliniutigut sumut 

killinnersut nalilersorsinnaajumallugu. 

Partii Inuit taama kaammattuuteqarluta qujavugut. 


